Lejlet Hadd il-Palm

Qed inhoss ghall-kwiet il-migeghma
Li ged tahseb biex ghada tmur hdejh,
Biex tilqghu ta’ Sultan kif jixraq
U tichu I-barka minn dawk idejh.

Qed narahom sa minn kmieni jhejju
Ghax ghada se jidhol bl-agwa sebh,
Is-Sultan veru f*Gerusalemm
Alla li ismu hu fidwa w rebh.

Sistu ha nhejjulu bil-ghaqal
Kemm tabilhaqq jixraqlu t-tithir,
Arahom it-tfal diga joholmu

Li se jilgghu fosthom Sultan kbir.

U t-trabi bin-nisa ferhana
Id-dahla tieghu hu ferh bla gjies,
Ghaliex hu 1-halib safi w b’sahhtu
Jaf biss ihobb u jfejjaq lin-nies.

Liema libsa Gesu ged toghgbok

Halli nlesthielek ghal ghada,

Biex quddiem dawk in-nies tkun tidher
Is-Sid helu li jnissel raghda.

Mhux ta’ qilla inkella biza’

[zda ta’ mhabba li ma tghaddix,
Ejja Gesu, ahsiblu, lesti,

Qabel it-toroq jimtlew issemmix.

Insellimlek Gesu: Hosanna

Qieghed nghidlek minn qalbi: “Ghinna”,
Kemm ghandna bzonn il-grazzja tieghek
Ma’ dit-talba nghidlek: “Ifdina”.

II-fidwa tieghek helwa manna

O kemm timliena b’farag is-sliem,
Ghax hi |-fidwa hekk gewwenija

Li tibda” hawn w tissokta bla tmiem.

Int li taghraf x’hemm f’qalb mohbija
Issokta isma’ ‘I-fgajjar talbi,

Haga nghidlek ghal ghada: x’hin tkun
Riekeb il-hmar iftahli qalbi.

11’ April 2025

Ibierkek Alla li jista’ kollox fl-lsem tal-Missier, tal-Iben u tal-Ispirtu s-Santu. Amen.



